
ԱՄՓՈՓԱԹԵՐԹ
«ԲՆԱԳԻՏԱԿԱՆ, ՏԵԽՆՈԼՈԳԻԱԿԱՆ, ՃԱՐՏԱՐԱԳԻՏԱԿԱՆ, ՄԱԹԵՄԱՏԻԿԱԿԱՆ (ԲՏՃՄ) ՈՒՂՂՈՒԹՅՈՒՆՆԵՐՈՎ ՊԵՏՈՒԹՅԱՆ ՀԱՄԱՐ ԱՌԱՋՆԱՀԵՐԹ ԵՎ ԿԱՐԵՎՈՐՈՒԹՅՈՒՆ ՆԵՐԿԱՅԱՑՆՈՂ ՄԱՍՆԱԳԻՏՈՒԹՅՈՒՆՆԵՐՈՎ ՀԱՄԱՊԱՏԱՍԽԱՆ ԲՈՒՀՈՒՄ ՍՈՎՈՐՈՂ ՔԱՂԱՔԱՑՈՒՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2024 ԹՎԱԿԱՆԻ ՁՄԵՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	1. Պաշտպանության նախարարություն
	12.11.2024թ.

	
	N ՊՆ/510/12238-2024

	«Հայաստանի Հանրապետության կառավարության 2024 թվականի օգոստոսի 15-ի N 1293-Ա որոշման մեջ փոփոխություն և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	

	2. Արդարադատության  նախարարություն
	13.11.2024թ.

	
	N /27.1/45935-2024

	1. «Հայաստանի Հանրապետության կառավարության 2024 թվականի օգոստոսի 15-ի N 1293-Ա որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Անդրիասյան Նարեկ Արամիին և Մամիկոնյան Վահան Վարդանիին տրամադրել տարկետում՝ Հայաստանի Հանրապետության կառավարության 2024 թվականի օգոստոսի 15-ի N 1293-Ա որոշման հավելվածի 1-ին կետում 134-րդ և 135-րդ ենթակետեր լրացնելու միջոցով: Այս առումով հարկ ենք համարում անդրադառնալ հետևյալ կարգավորումներին: Այսպես.
	Հայաստանի Հանրապետության կառավարության 2024 թվականի օգոստոսի 15-ի N 1293-Ա որոշմամբ (այսուհետ՝ Որոշում) կարգավորվել է՝ բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2024 թվականի ամառային զորակոչից տարկետում ստանալու հետ կապված հարաբերությունները: Ուստի 2024 թվականի ամառային զորակոչից հետո այլևս հնարավոր չէ այլ քաղաքացիներին ներառել Որոշման մեջ, քանի որ այն կհակասի Որոշման հավելվածի 8-րդ կետի պահանջներին, համաձայն որոնց՝ պարտադիր զինվորական ծառայությունից տարկետում ստանալու համար քաղաքացիների տվյալներն ընդգրկվում են Հայաստանի Հանրապետության կառավարության որոշման նախագծում՝ նախարարության գնահատման և թեստավորման կենտրոնի կամ բուհերի կողմից մինչև տվյալ տարվա հուլիսի 18-ը տրամադրված ցանկերի համաձայն: Ասպիրանտուրա ընդունվողների դեպքում ասպիրանտը նախարարություն է ներկայացնում նաև ասպիրանտի և գործատու կազմակերպության միջև կնքված պայմանագրի մեկ օրինակ: 
Բացի այդ, հարկ է նկատի ունենալ, որ Նախագծի հիմնավորման համաձայն՝ Նարեկ Արամի Անդրիասյանը ենթակա է զորակոչի 2025թ. ամառային զորակոչի ժամանակ, իսկ Վահան Վարդանի Մամիկոնյանը՝ 2025թ. ձմեռային զորակոչի ժամանակ, ուստի այս առումով ևս նրանք չեն կարող ընդգրկվել 2024 թվականի ամառային զորակոչից տարկետում ստացողների կազմում:
Միաժամանակ հարկ է նկատի ունենալ Որոշման հավելվածի 8.1-րդ կետի կարգավորումները, համաձայն որոնց՝ սահմանված ժամկետում զինվորական հաշվառում անցած չլինելու կամ բուհեր համապատասխան մասնագիտությամբ ընդունվելու վերաբերյալ տեղեկատվությունը նախարարությանը չտրամադրվելու դեպքում պարտադիր զինվորական ծառայության զորակոչից տարկետում տրամադրելու Հայաստանի Հանրապետության կառավարության համապատասխան որոշման մեջ չներառված, սակայն սույն որոշման N 2 հավելվածով սահմանված տարկետման տրամադրման հիմքերի առկայության և քաղաքացու պարտադիր զինվորական ծառայության զորակոչից տարկետում ստանալու դիմում ներկայացնելու դեպքում նախարարությունը մեկամսյա ժամկետում շրջանառում է պարտադիր զինվորական ծառայության զորակոչի ենթակա քաղաքացուն տարկետում տրամադրելու Հայաստանի Հանրապետության կառավարության առանձին որոշման նախագիծ:
Վերոգրյալը հաշվի առնելով՝ անհրաժեշտ է ներկայացված քաղաքացիների մասով ներկայացնել Հայաստանի Հանրապետության կառավարության առանձին որոշման նախագիծ:
Միաժամանակ հարկ է նշել, որ Նախագծով նախատեսվող քաղաքացիների վերաբերյալ չի ներկայացվել որևէ փաստաթուղթ: Ուստի դրանց բացակայության պայմաններում հնարավոր չէ լիարժեք կերպով գնահատել նշված քաղաքացիներին տարկետում տրամադրելու նպատակահարմարության հարցը: 
	[bookmark: _GoBack]1.Ընդունվել է. 
Թեև Հայաստանի Հանրապետության կառավարության 2024 թվականի օգոստոսի 15-ի N 1293-Ա որոշման մեջ համապատասխան լրացումներն առաջարկվել են՝ հաշվի առնելով 2024-2025 ուսումնական տարվա համար բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով ընդունելության արդյունքները, որոնք հիմք են հանդիսացել տարկետման հավակնելու համար, տարկետման ժամկետները՝ մինչև ուսումնառության ավարտը՝ 2028 թվականի ամառային զորակոչը, ինչպես նաև այլ անձանց՝ նույն որոշման հավելված N1-ում արդեն ընդգրկված լինելու հանգամանքը (հավելված N1-ի 3-րդ, 25-րդ,40-րդ, 125-րդ կետեր):
Նշված քաղաքացիներին տարկետում տրամադրվում է համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 7-րդ մասի և նպատակահարմարության հարցի քննարկման անհրաժեշտությունը բացակայում է (համապատասխան փաստաթղթերն առկա են):

		2. Նախագծի 2-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները:

	Ընդունվել է

	Նախագիծն անհրաժեշտ է համաձայնեցնել ՀՀ պաշտպանության նախարարության հետ:
	Ընդունվել է

	3. Վարչապետի աշխատակազմի պետաիրավական վարչություն
	02.12.2024թ.

	
	N 02/10.36/41225-2024

	1. Նախագծով առաջարկվում է փոփոխություն կատարել 2024 թվականի ամառային զորակոչից տարկետում տալու մասին Կառավարության որոշման մեջ՝ նշված ժամանակահատվածի համար տարկետման իրավունք վերապահելով նոր քաղաքացիների: Մինչդեռ, Կառավարության 2024 թվականի ապրիլի 25-ի թիվ 589-Ն որոշմամբ ամառային զորակոչը հայտարարվել է 2024 թվականի ապրիլի 29-ից մինչև օգոստոսի 15-ը ներառյալ, հետևաբար, արդեն իսկ ամառային զորակոչն ավարտված լինելու պայմաններում նշված քաղաքացիներին չի կարող տարկետում տրամադրվել նախատեսված որոշման շրջանակներում և անհրաժեշտ է կիրառել իրավական այլ մեխանիզմներ: Հարկ է մատնանշել նաև, որ համապատասխան մեխանիզմ արդեն իսկ նախատեսված է բնագիտական, տեխնոլոգիական, ճարտարագիտական, մաթեմատիկական ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին պարտադիր զինվորական ծառայության զորակոչից տարկետում տրամադրելու կարգի վերաբերյալ հարաբերությունները կարգավորող Կառավարության 2023 թվականի մարտի 23-ի թիվ 383-Ն որոշման հավելված 1-ի 8.1-ին կետով, որի համաձայն՝ սահմանված ժամկետում զինվորական հաշվառում անցած չլինելու կամ բուհեր համապատասխան մասնագիտությամբ ընդունվելու վերաբերյալ տեղեկատվությունը նախարարությանը չտրամադրվելու դեպքում պարտադիր զինվորական ծառայության զորակոչից տարկետում տրամադրելու Հայաստանի Հանրապետության կառավարության համապատասխան որոշման մեջ չներառված, սակայն սահմանված տարկետման տրամադրման հիմքերի առկայության և քաղաքացու պարտադիր զինվորական ծառայության զորակոչից տարկետում ստանալու դիմում ներկայացնելու դեպքում նախարարությունը մեկամսյա ժամկետում շրջանառում է պարտադիր զինվորական ծառայության զորակոչի ենթակա քաղաքացուն տարկետում տրամադրելու Հայաստանի Հանրապետության կառավարության առանձին որոշման նախագիծ:				
2. Միևնույն ժամանակ, քաղաքացի Վահան Վարդանի Մամիկոնյանի մասով ներկայացված տեղեկատվությունից պարզ չէ, թե վերջինս ինչ պատճառներով չի ներառվել Կառավարության 2024 թվականի օգոստոսի 15-ի թիվ 1293-Ա որոշման ցանկում և ինչքանով է հիշատակված որոշման հավելված 1-ի 8.1-ին կետը կիրառելի վերջինիս նկատմամբ:
3. Հարկ է նկատել նաև, որ քաղաքացի Գոռ Աշոտի Հովհաննիսյանի հաշվառման վայրի փոփոխության մասով նախագծին կից ներկայացված չեն անհրաժեշտ փաստաթղթերը, որոնք թույլ կտան գնահատել նախագծի իրավաչափությունը:

	Ընդունվել է 
1. Մշակվել է առանձին  նախագիծ, որով նախատեսվում է 2024թ. ձմեռային զորակոչից տարկետում տրամադրել Վահան Վարդանի Մամիկոնյանին:
Նարեկ Արամի Անդրիասյանը հետագայում կներառվի 2025 թվականի ամառային զորակոչից տարկետում ստացողների ցանկում:


















2. Վահան Վարդանի Մամիկոնյանը 
Երևանի պետական համալսարան «Քիմիա» մասնագիտությամբ ընդունվել է լրացուցիչ փուլի մրցույթի արդյունքում,որոնք հաստատվել են հուլիսի 30-ին, և կցագրման վկայականը բուհին չտրամադրելու պատճառով չի ներառվել բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհեր ընդունվածների ցանկում, որը ձևավորվել էր hիմնական փուլի ընդունելության արդյունքներն ամփոփվելուց հետո՝ 2024 թվականի հուլիսի 18-ին: 

3. Նոր նախագծի մշակման արդյունքում Գոռ Աշոտի Հովհաննիսյանի հաշվառման վայրի ճշգրտում չի կատարվելու:

	3. Վարչապետի աշխատակազմի իրավաբանական վարչություն
	02.12.2024թ.

	
	N 02/10.36/41225-2024

	Նախագծի նախաբանում, որպես նախագծի ընդունման իրավական հիմք նշված են «Նորմատիվ իրավական ակտերի մասին» օրենքի 33-րդ և 34-րդ հոդվածները, որոնք չեն կարող իրավական հիմք դիտարկվել սույն որոշման ընդունման համար՝ նկատի ունենալով ՀՀ կառավարության 2023 թվականի մարտի 23-ի N 383-Ն որոշման 1-ին հավելվածի 8-րդ և 8.1-ին կետերի կարգավորումները
	Ընդունվել է 
.Նոր նախագծի նախաբանում նշվել են  համապատասխան հղումները:

